
Bab V merupakan_ bab penutup kepada tesis ini. Dalam bab ini penulis
merumuskannya menjadi tiga bahagian; pertama kesimpulan, kedua saranan dan

ketiga kata penutup.
1-  KESIMPULAN
1.1 Kesimpulan Khusus

Setelah penulis melihat secara perbandingan dalam bab-bab yang lalu
berhubung dengan masyarakat Islam di selatan Thai dan pengaruh budaya Thai
yang telah menyerap masuk ke dalam masyarakat Islam di selatan Thai, dapatlah

disimpulkan ;

i. Sebelum kedatangan pengaruh-pengaruh luar, masyarakat
Melayu di selatan Thai sudah pun mempunyai kebudayaan mercka yang
tersendiri. Kemudian mereka terpengaruh dengan kebudayaan Hindu lama yang

telah datang ke rantau ini.

ji. Kedatangan penjajah Thai pada abad yang ke 18-20 sedikit
sebanyak memberikan kesan ke atas huda_ya umat Islam selatan Thai dalam
aspek-aspek yang tertentu seperti di segi bahasa pertuturan, protokol-protokol,
adat istiadat, alat-alat, makanan, pakaian, kesenian dan sebagainya. Walaupun
masyarakat Islam di selatan Thai sudah membentuk satu masyarakat yang
mempunyai raja atau pemimpin orang Islam dan proses pengislaman masyarakat

telah berlaku sejak beberapa abad yang lalu.

jii. Kedatangan kebudayaan Thai dari kelompak agama pula tidak
dapat mempengaruhi masyarakat Islam di sclatan Thai bahkan di tolak. Walau
pun ada segelintir orang Islam yang murtad kerana memeluk agama Buddha
itupun kerana cinta bukan kerana faham betul-betul agama Buddha. Walau
bagaimanapun scgolonge;n daripada muda mudi Islam hidup secara pergaulan
bebas sebagai suami isteri tanpa nikah kahwin mengikut syari‘ah Islam. Mercka

hidup seperti budaya-budaya orang Buddha di negeri Thai.

iv. Kedatangan penjajah Thai cuba membawa akidah dalam agama
Buddha kepada umat Islam di selatan Thai. Tetapi dinafikan oleh umat Islam di
rantau ini. Kerana kedatangan pendakwah Islam sebelum ini telah memberikan
kesan yang mendalam kepada masyarakat Islam di selatan Thai. Islam telah
membawa satu transformasi ke atas masyarakat Islam selatan Thai, di mana nilai-
nilai akidah animisme dan Hinduisme telah dihapuskan. Tetapi tidak semua nilai
sebelum Islam berjaya dihapuskan sepenuhnya. Malah sebahagian daripadanya
masih diamalkan sampai ke hari ini. Dengan alasan itulah bila datangnya
kebudayaan Thai yang diasaskan dari ag;lga Buddha dengan tersendirinya

dinafikan oleh masyarakat Islam di Selatan Thai ini.

v. Kedatangan kerajaan Thai cuba menukarkan kebudayaan Islam
yang telah diamalkan oleh orang Islam di rantau ini kepada kebudayaannya, maka
amat sukar bagi kerajaan Thai untuk menghapuskan kebudayaan umat Islam di
rantau ini, hanya dalam sesetengah aspek sahaja. Itu pun kerana mercka hidu[l
dalam keadaan percampuran di antara orang Islam dengan orang Buddha, lebih-
lebih lagi masyarakat bandar. Kerajaan Thai tidak berjaya dalam mempengaruhi

setiap aspek dalam kehidupan umat Islam di rantau ini kerana zaman kedatangan

Islam dahulu telah membawa perubahan dan kemajuan ke atas masyarakat Islam
di selatan Thai sama ada dari aspek pendidikan, bahasa, ekonomi, politik,
pemerintahan dan sebagainya. Schingga menjadikan masyarakat Islam selatan
Thai tidak dapat dipisahkan dengan Islam pada pandangan umum. Oleh itu

apabila kerajaan Thai membawa kebudayaan Thai ke dalam masyarakat Islam

maka amat susah dalam mempengaruhinya.

vi. Kedatangan Kebudayaan Thai pada beberapa abad yang lalu
tidak banyak memberi kesan ke atas masyarakat Islam selatan Thai. Kehadiran
mereka hanya bermotifkan ekonomi, politik dan interaksinya dengan masyarakat
tempatan adalah terbatas. Kehadiran orang-orang Thai juga telah membawa
budaya-budaya yang tidak sihat seperti pelacuran, perjudian, penagihan arak
candu dan dadah serta kongsi-kongsi gelap. Orang-orang Islam selatan Thai gagal
mengislamkan mereka dan mereka pula gagal mempengaruhi kepercayaan, agama
dan budaya umat Islam selatan Thai. Hanya beberapa aspek sahaja umat Islam di

selatan Thai terpengaruh dengan budaya Thai.
© O

vii. Kehadiran kebudayaan Thai sedikit sebanyak memberi kesan
kepada masyarakat Islam di selatan Thai yang mana telah merubah cara hidup

yang berpegang dengan dasar-dasar Islam yang kukuh telah menjadi lemah.

viii. Kerajaan Thai berjaya mempengaruhi bahasa Thai ke dalam
masyarakat Islam di sclatan Thai kerana bahasa Thai ialah bahasa tinggi dan
dialek Patani adalah bahasa rendah kalau mengikut teori Bloomfield berkenam
dengan pinjaman kckariban bahasa rendah dan bahasa tinggi dapat hidup
berferusan antara mati pada suatu masa. Andaikata bahasa rendah dapat hidup

berterusan maka haruslah ia meminjam kata-kata dari bahasa tinggi ataupun

bahasa penjajah untuk  menampung  keperluannya. Dalam usaha mengisi
kekosongan kata untuk menamakan dan menjelaskan konsep, gagasan dan barang-
barang baru dialck Melayu Patani meminjam kata-kata dari Bahasa Thai untuk
memenuhi keperluan-keperluan itu. Masyarakat Islam selatan Thai kini secara
umum nampaknya hcrns.u megah dalam meminjam kata-kata dari Bahasa Thai.
Sementara sumber bahasa Melayu tulen dari dunia Melayu di selatan Thai tidak
atau jarang sckali memasuki masyarakat mereka. Hal demikian menjadi jurang

pemisah penerimaan bukan sahaja bahasa Melayu bahkan kebudayaan Melayu

juga.

ix. Segolongan daripada umat Islam di Selatan Thai terpengaruh
dengan bahasa Thai pada istilah-istilah umum dalam pertuturan harian, istilah-
istilah pangkat kebesaran dalam pemerintahan, pendidikan, nama-nama manusia

dan juga nama-nama tempat.

x. Adapun di segi pakaian, segolongan daripada muda mudi
kebanyakan mercka mendedahkan aurat tapis sedikit sahaja yang terpengaruh
dengan pakaian harian, pakaian rasmi, pakaian nikah kahwin, pakaian kerja harian
mengikut kebudayaan Thai. Kebanyakan pemuda dan pemudi pada zaman
sekarang, mereka berminat dengan pakaian budaya barat. Di kalangan pelajar
agama dan pendakwah Islam khususnya di kalangan wanita mereka terus berpakai
dengan pakaian hijab. Bagi lelaki, masih lagi pakai baju kemeja dan baju teluk
belangu dan kain sarung dengan berserban. Sementara guru dan pelajar yang

kembali dari negeri Arab khususnya dari negeri Saudi Arabia kebanyakan mereka

memakai baju tup labuh.

xi. Dalam adat Istiadat segolongan muda mudi terpengaruh dengan
hari Lou keratung, hari Sung kran sahaja. Adapun amal masuk rumah,adat nikah
kahwin, adat kematian tidak terpengaruh dan sedikit sahaja terperngaruh dengan

adat perubatan mengikut budaya Thai.

xii. Di segi protokol-protokol didapati bahawa ianya terpengaruh di
kalangan muda mudi umat Islam di selatan Thai seperti mengucap sawaddi serta
angkat tangan sembah dan sedikit sahaja terpengaruh dengan cara menghormati
guru mengikut budaya Thai. Adapun merangkak bila berdepan dengan pembesar-

pembesar, ianya tidak terpengaruh.

Xiii. Alat-alat kegunaan harian hanya segolongan daripada
muda-mudi terpengaruh dengan perhiasan tubuh badan mengikut budaya Thai.
Sedikit sahaja terpengaruh dengan alat-alat dapur dan alat-alat perabot adapun

alat-alat pekebun dan binaan maka tidak terpengaruh dengan budaya Thai.

Xiv. Di segi makanan ianya tidak terpengaruh dengan adab

. o .
sebelum dan selepas makan. Tetapi mereka terpengaruh dengan budaya Thai pada
perasa makanan, jenis makanan, bentuk masakan, cara masakan dan nama-nama

makanan.

xv. Bidang kesenian, umat Islam di selatan Thai terpengaruh dengan
seni pahat, binaan, alatan, seni lagu, tarian, seni mempertahankan diri, seni
sastera, puisi, cerita dan lakonan. Walau pun masih lagi ada segolongan orang tua
mempertahankan seni budaya Melayu tradisional tetapi mercka tidak mampu
mempertahankan muda mudi dan kanak-kanak dari terpengaruh dengan budaya

I'hai.

XVi. Di segi hukum pula ianya terdapat dalam beberapa sudut
yang terpengaruh dengan kebudayaan Thai dan bertentangan pula dengan ajaran
Islam terutamanya kebudayaan-kebudayaan yang mclibatkan  unsur-unsur

keagamaan dan kepercayaan.

1.2 Kesimpulan Umum

Secara keseluruhannya berdasarkan kepada kesimpulan kesimpulan di atas
dapatlah dibuat kesimpulan umum bahawa terdapat pengaruh budaya Thai
terhadap kehidupan umat Islam di Selatan Thai terutamanya dalam bidang

pakaian, makanan, pergaulan dan bahasa.

2- SARANAN

Setelah penulis mengamati bidang kajian desertasi ini dan memberikan
kesimpulan-kesimpulan tentang masalah kebudayaan umat Islam di selatan Thai,
di bawah ini penulis akan memberikan beberapa saranan bagi mencari titik

penyelesaian ke atas masalah kebudayaan masyarakat Islam di setatan Thai;

i. Setiap individu daripada umat Islam di selatan Thai pada hari ini
mestilah menjaga nikmat Islam yang Allah s.w.t. anugerahkan kepada mereka
agar segala tindakan mereka bertepatan dengan ajaran dan prinsip agama Islam.
Begitu juga istilah “setiap orang Islam di selatan Thai” hendaklah dipertahankan

tanpa dicemari oleh budaya yang bertentangan dengan Islam.

ii. Setiap individu umat Islam di Selatan Thai mestilah meninggalkan
segala ciri-ciri yang membawa kepada agama Budha dan Hindusisme yang
diwarisi sejak zaman berzaman yang boleh membawa kepada kekufuran dan
kesyirikan. Sementara orang-orang Thai yang beragama Buddha, umat Islam di
rantau ini perlu menarik mercka ke dalam z;g?Iha Islam sebagaimana yang telah
berlaku dalam scjarah pada zaman kemasukan pendakwah Islam ke dalam
masyarakat Malayu di selatan Thai pada abad-abad dahulu seperti berlakunya
perubahan yang besar kepada masyarakat Buddha di Ciangrai (iaitu di kawasan
utara Thailand) yang mana pendakwah Islam berjaya dalam usahanya pada

beberapa tahun yang lalu.

iii. Setiap individu umat Islam di selatan Thai mestilah mempelajari
budaya umat Islam di selatan Thai agar dapat menghidupkan budaya umat Islam

yang bermuafakah dengan ajaran Islam hingga kepada jenerasi yang mendatang.

iv. Setiap individu umat Islam di sclatan Thai mestilah mempelajari
bahasa melayu rasmi dan bahasa melayu tempatan (dialek melayu Patani) agar
dapat menghidupkan bahasa Melayu dan dapat mengajar generasi yang akan tiba

hingga menjadi warisan seterusnya.

v. Setiap individu umat Islam di sclatan Thai mestilah menjaga seni
budaya umat Islam di selatan Thai seperti seni rumah dan sebagainya agar dapat
menghidupkan seni budaya umat Islam di rantau ini sampai kepada generasi yang
mendatang kerana seni budaya ini melambangkan sesata bangsa bagi masyarakat

yang tertentu.

vi. Setiap individu umat Islam di selatan Thai mestilah menjaga
pakaian budaya umat Islam di selatan Thai yang tidak bercanggah dengan ajaran
Islam agar dapat menghidupkan budaya pakaian umat Islam di rantau ini dan

dapat diwarisi oleh generasi akan datang.

vii. Setiap individu umat Islam di sclatan Thai mestilah menjaga cara

C ek . :
pergaulan mengikut adat istiadat budaya umat Islam di sclatan Thai yang tidak

bercanggah dengan ajaran Islam agar dapat jadi contoh dan bagi g
akan datang.
viii. Setiap individu umat Islam di selatan Thai mestilah hidup cara

masakan dan makanan budaya umat Islam.di selatan Thai agar dapat menjaga

budaya Islam di rantau ini dan dapat mengajar generasi akan datang.

ix. Badan dan institusi-institusi Islam seperti Majlis Agama, Jabatan
Agama dan Institusi Pendidikan Tinggi Islam mesti sentiasa sensitif dan peka ke

atas isu-isu masyarakat Islam di selatan Thai dan perubahan dari semasa ke

semasa agar dapat mengawal budaya-budaya yang tidak sihat dan bertentangan

dengan Islam daripada terscbar ke dalam masyarakat Islam di selatan Thai.

X Scgolongan daripada muda mudi dan kanak-kanak umat Islam di
selatan Thai kebanyakan;mereka minat bertutur dan menulis dengan bahasa Thai
dan sudah tidak minat dengan bahasa Melayu. Maka sampailah masanya bagi
badan-badan pengembangan dan penyebaran bahasa Melayu di negara-negara
jiran meninjau dan membuat kajian secara serius demi pengekalan serta

penyuburan bahasa Melayu itu sendiri. Insya Allah.

Xi. Badan-badan yang bertanggungjawab ke atas masyarakat Islam di
selatan Thai mestilah menjaga supaya umat Islam di rantau ini berada di dalam
kebudayaan yang sclayaknya. Penulis mendapati bahawa kerajaan Thai akan
kembali menghidupkan budaya-budaya tradisi Melayu dan Hindu yang

bertentangan dengan nilai Islam.

Xii. Pusat-pusat budaya Islam di selatan Thai dan negara-negara jiran
mestilah menghidupkan budaya-budaya umat Islam di selatan Thai scperti
mengadakan hari budaya umat Islam atau malam budaya dan sebagainya agar
dapat mencetuskan perasaan ingin menghidupkan budaya umat Islam di rantau ini

bersama-sama dengan alam kebangkitan Islam.

Xiii. Kefahaman masyarakat Islam di selatan Thai mengenai ajaran
Islam dan kebudayaan mestilah dipertingkatkan. Kebudayaan dan agama tidak
scharusnya berjalan secara terpisah. Oleh itu, matapelajaran kebudayaan

masyarakat Islam di selatan Thai dan kebudayaan Islam hendaklah diperkenalkan

kepada pelajar-pelajar peringkat menengah atau tinggi.

Xiv. Golongan ahli-ahli agama ulama, pentadbir dan ahli budaya
haruslah  bekerjasama  dan  berganding  bahu  dalam  memperbincang  dan
melaksanakan aktiviti-aktiviti kebudayaan agar tidak wujud konflik di antara
kedua pihak dan tidak terkeluar dari landasan Islam dan tidak pula menolak

sesuatu itu secara total dan membuta tuli.

XV. Komuniti-komuniti lain yang terdapat di negara Thai ini haruslah
menjaga integrasi nasional antara kaum yang ada di negeri Thai ini khususnya
dalam bidang kebudayaan. Mereka juga harus sedar bahawa Islam adalah agama
yang bersifat toleransi yang membuka luas dan boleh menerima budaya asing
dengan syarat tidak bertentangan dengan dasar-dasar Islam dan tidak bererti
daripada  agama Islam sahaja. Perkara yang penting, orang Islam haruslah

menjalankan gerakan dakwah untuk menarik orang lain menganut Islam.

Penulis berharap kajian dan penulisan ini akan dapat memberikan penjelasan
akan kedudukan sebenar, kedudukan kebudayaan masyarakat Islam di selatan
Thai yang sebahagian besar beragama Islam..Renulis juga berharap kajian yang
tidak scberapa ini akan dapat menjadi batu loncatan untuk mendalami lagi aspek-

aspek kebudayaan umat Islam di selatan Thai dan Islam.

3-  KATAPENUTUP

Sesungguhnya tiada siapa dapat menafikan bahawa pengaruh kebudayaan
Thai terhadap mzlsyamliul Islam di selatan Thai telah berjaya mengubahkan
kedudukan masyarakat umat Islam di selatan Thai ke arah yang tidak diingini
terutama pengaruh dari segi bahasa kerana kebanyakan pemuda dan pemudi di
rantau ini tidak minat bercakap, menulis dan mendengar bahasa Malayu kerana
mereka diasuh dengan bahasa Thai semenjak kecil lagi semasa sckolah rendah
sampai ke universiti dan seterusnya. Setengah daripada pelajar-pelajar, ibu
bapanya berbahasa Melayu tetapi pelajar-pelajar itu tidak boleh bercakap bahasa

Melayu.

Di segi kebudayaan lain seperti agama, adat istiadat, pakaian, kesenian,
makanan, alat-alat kegunaan harian dan protokol memang perkara ini ada juga
yang terpengaruh tetapi Alham dulillah masih banyak lagi ulama dan orang yang

Ok .
mempunyai ilmu agama dapat mempertahankan kebudayaan itu.

Dengan perancangan dan pendekatan yang sederhana disertai dengan
keikhlasan yang tinggi daripada kalangan alim ulama telah membuahkan hasil
yang cemerlang melalui program-program dakwah terhadap masyarakat demi
mencapai kecemerlangan mengikut kaca mata Islam di setiap lapangan. Usaha ini
haruslah dipuji dan diberi sokongan sepenuhnya oleh semua pihak. Cabaran dan
usaha kerajaan Thai dalam mempengaruhi masyarakat Islam terhadapnya, kita
anggaplah satu kebiasaan dalam satu-satu masyarakat yang berada di bawah
penjajah malah ia menjadi motivasi untuk lebih bersemangat dan berkeyakinan

menghadapi musuh Islam.

Pengaruh kebudayaan Thai terhadap masyarakat Islam di selatan Thai ini
semakin hari semakin kuat dan berkesan kepada muda mudi di rantau ini. Dengan
itu, penulis menyeru kepada umat Islam sckalian terutama umat Islam di selatan
Thai supaya sama-samalah menyusun jari menadah tangan ke langit memohon
do'a kepada Allah sAz\.\.Jv. agar umat Islam di rantau ini terselamat daripada
pengaruh kebudayaan Thai pada masa kini dan generasi yang akan dating, lebih-
lebih lagi pada perkara yang bercanggah dengan ajaran Islam. Malah mereka perlu

terus tetap di atas ajaran Islam yang sebenar untuk membawa mercka menuju

kejayaan di dunia dan akhirat kelak.

Akhirnya perkara yang penulis lakukan di sini adalah sebab usaha-usaha
penulis dalam memahami kebudayaan masyarakat Islam di selatan Thai yang
masih banyak ruang dan kekurangan yang perlu dikaji oleh penyelidik selepas ini
kerana kebudayaan dan tingkah laku mercka adalah suatu dinamik perkembangan

dan memerlukan kajian yang berterusan.

